
 
 

 

 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

ᓄᓇᕐᔪᐊᕐᒥ ᐃᓱᒪᒃᑯᑦ ᖃᓄᐃᙱᑦᑎᐊᕐᓂᕐᒧᑦ ᐅᓪᓗᖓ 2022 

ᐱᒋᐊᕐᕕᖓᑕ ᐅᓪᓗᖓ:  ᐅᑐᐱᕆ 7, 2022 

ᐃᓱᓕᕝᕕᖓᑕ ᐅᓪᓗᖓ: ᐅᑐᐱᕆ 10, 2022 

ᓄᓇᕘᓕᒫᒧᑦ 75 ᑎᑦᑕᑯᓗᐃᑦ  

ᐅᑐᐱᕆ 10, 2022, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓄᓇᕗᒻᒥᐅᓂᒃ ᐃᓚᐅᖁᔨᕗᑦ ᐃᓄᒐᓴᒡᔪᐊᓂ 

ᓄᓇᕐᔪᐊᕐᒥ ᐃᓕᑕᕆᔭᐅᑎᓪᓗᒍ ᓄᓇᕐᔪᐊᕐᒥ ᐃᓱᒪᒃᑯᑦ ᖃᓄᐃᖏᑦᑎᐊᕐᓂᕐᒧᑦ ᐅᓪᓗᖓ. 

ᓄᓇᕐᔪᐊᕐᒥ ᐃᓱᒪᒃᑯᑦ ᖃᓄᐃᖏᑦᑎᐊᕐᓂᕐᒧᑦ ᐅᓪᓗᕆᔭᐅᖕᒪᑦ ᐃᖅᑲᐃᓯᔾᔪᑎᐅᓪᓗᓂ ᐃᓱᒪᒃᑯᑦ 

ᖃᓄᐃᖏᑦᑎᐊᕐᓂᖅ ᑕᒪᐃᓐᓂᒃ ᐊᒃᑐᐃᓲᖑᖕᒪᑦ, ᓇᑭᙶᖅᓯᒪᒐᓗᐊᕈᑦᑕ, ᐃᓕᖅᑯᓯᖅᐳᑦ 

ᖃᓄᐃᑦᑑᒐᓗᐊᖅᐸᑦ ᐅᕝᕙᓗᓃᑦ ᐱᐅᓯᖅᐳᑦ. ᐃᓕᖕᓂᒃ ᑲᒪᒋᑦᑎᐊᕐᓗᑎᑦ ᐃᓅᖃᑎᖕᓂᓪᓗ. ᐃᓄᐃᑦ 

ᐃᓱᒪᒃᑯᑦ ᐊᒃᓱᕈᕐᓇᖅᑐᖅᓯᐅᓕᕈᓐᓇᖅᐳᑦ ᖃᖓᑐᐃᓐᓇᑦᑎᐊᖅ ᐃᓅᓯᕐᒥᓂ. 

ᖃᐅᔨᒪᔭᕆᐊᖃᓪᓚᕆᒃᐳᒍᑦ ᑭᒃᑯᑐᐃᓐᓇᑦᑎᐊᑦ ᐊᔾᔨᒌᙱᑦᑐᓂᒃ ᐊᑐᖃᑦᑕᕐᒪᑕ.  

ᐅᕙᑦᑎᓂᒃ ᑕᑎᒋᖃᑦᑕᐅᑎᕙᒃᐳᒍᑦ ᐃᑲᔪᖅᑎᒌᖕᓂᕐᒧᑦ ᐊᒻᒪ ᓴᙱᒃᑎᒋᐊᒃᑲᓐᓂᖁᓪᓗᑕ 

ᓄᓇᖅᑲᑎᒌᖑᓪᓗᑕ. ᐱᓕᕆᖃᑎᒌᖕᓂᒃᑯᑦ, ᑕᒪᑦᑕᑦᑎᐊᖅ ᐱᓕᕆᖃᑕᐅᔪᓐᓇᖅᐳᒍᑦ 

ᓴᖅᑭᔮᖅᑎᑦᑎᒃᑲᓐᓂᕐᓗᑕ ᐃᑲᔪᖅᑐᐃᓗᑕᓗ ᐃᓱᒪᒃᑯᑦ ᖃᓄᐃᙱᑦᑎᐊᖁᔨᓂᕐᒥᒃ 

ᐃᓅᓯᖃᑦᑎᐊᕐᓂᕐᒥᓪᓗ.  

ᐅᑯᐊ ᐱᓕᕆᐊᕆᔪᓐᓇᖅᑕᑎᑦ: 

• ᐃᓄᑦᑎᐊᕙᐅᕙᒡᓗᑕ ᐊᓯᑦᑎᓐᓄᑦ ᐊᒻᒪ ᐃᖅᑲᐅᒪᓇᓱᒃᐸᒡᓗᑕ ᐃᓅᖃᑎᕗᑦ ᐊᒃᓱᕈᕐᓇᖅᑐᓂᒃ 

ᐱᓕᕆᐊᒃᓴᖃᐅᕐᒪᑕᑦᑕᐅᖅ ᖃᐅᔨᒪᖏᑦᑕᑦᑎᓐᓂᑦ. 

• ᐊᑐᐃᓐᓇᐅᓗᑕ ᑭᓇᑐᐃᓐᓇᖅ ᐅᖃᖃᑎᖃᕆᐊᖃᓕᕌᖓᑦ ᐱᔾᔪᑎᒋᔭᒥᓂᒃ. 

• ᓄᑖᓂᒃ ᐃᓱᒪᒃᓴᖅᓯᐅᕈᑎᖃᐃᓐᓇᖅᐸᒡᓗᑎᑦ ᐃᖅᑲᖅᑐᐃᕙᙱᓪᓗᑎᓪᓗ 

ᐃᑲᔪᖅᑎᒌᓕᕌᖓᑦᑕ. 

• ᐃᓂᒃᓴᖃᖅᑎᑦᑎᓗᓂ ᐃᓄᖕᓄᑦ ᐊᑦᑕᕐᓇᙱᑦᑐᒦᓐᓂᐊᕐᒪᑕ, ᐃᒃᐱᒋᔭᐅᑦᑎᐊᕐᓗᑎᒃ, 

ᑐᓴᖅᑕᐅᓗᑎᒡᓗ. 

• ᑲᔪᖏᖅᓴᐃᖃᑎᒌᒡᓗᑕ ᑖᒃᑯᐊ ᐊᒃᓱᕈᕐᓇᖅᑐᒦᑦᑐᑦ ᖃᐅᔨᒋᐊᖅᐸᓪᓗᒋᑦ ᐊᒻᒪ ᐃᖅᑲᐅᒪᓗᑕ 

ᑲᙳᓇᖅᑑᖏᒻᒪᑦ ᐃᑲᔪᖅᑕᐅᔪᒪᓗᓂ. 

  



ᐃᑲᔪᖅᑕᐅᔭᕆᐊᖃᕈᕕᑦ ᐃᑲᔪᖅᑕᐅᔭᕆᐊᓕᖕᒥᓪᓘᓐᓃᑦ ᖃᐅᔨᒪᒍᕕᑦ, ᐅᖃᓪᓚᖃᑎᖃᕆᑦ 

ᐱᖃᓐᓇᕆᔭᕐᓄᑦ, ᖃᑕᙳᑎᖕᓄᑦ, ᐃᓕᓴᐃᔨᒧᑦ, ᐃᓅᓯᓕᕆᔨᒧᑦ ᐅᕝᕙᓘᓐᓃᑦ ᐃᓐᓇᕐᒧᑦ. ᓄᓇᕗᑦ 

ᒐᕙᒪᒃᑯᖏᑦ ᓄᓇᓕᖕᓂᑦ, ᐊᕕᒃᑐᖅᓯᒪᔪᓂᑦ, ᓯᓚᑖᓃᑦᑐᓂᒡᓗ−ᓄᓇᕘᒥᑦ ᐱᔨᑦᑎᕋᖃᑦᑕᖅᐳᑦ 

ᐃᓱᒪᓕᕆᓂᕐᒨᖓᔪᓂᒃ ᐅᐃᕆᓯᒪᔪᓕᕆᓂᕐᒥᓪᓗ. ᐊᔾᔨᒌᙱᑦᑑᑎᑦ ᐃᑲᔪᖅᑕᐅᓃᑦ ᐃᑲᔪᕈᓐᓇᖅᐳᑦ 

ᒪᒥᓴᕐᓂᕐᒧᓪᓗ. ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᒃᑰᕈᑖ ᑕᑯᒋᐊᕐᓗᒍ ᐃᓱᒪᓕᕆᓂᕐᒨᖓᔪᓂᑦ 

ᐅᐃᕆᓯᒪᔪᓕᕆᓂᕐᒧᓪᓗ ᐃᑲᔫᑎᒃᓴᓂᒃ ᐃᓕᔅᓯᓐᓄᑦ ᐊᑲᐅᓛᖑᓇᔭᖅᑐᑦ.    

ᑭᓇᐅᓂᕐᓂ ᖃᐅᔨᔭᐅᙱᓪᓗᑎᑦ ᐃᑲᔪᖅᑕᐅᔪᒪᒍᕕᑦ, ᖃᐅᔨᒋᐊᕈᓐᓇᕐᒥᔪᑎᑦ:  

• ᓄᓇᕗᒻᒥ ᑲᒪᑦᑎᐊᖅᑐᒃᑯᑦ ᐃᑲᔪᖅᑕᐅᕕᒃ ᐅᖃᓗᒡᕕᖓᑦ ᐊᑐᐃᓐᓇᐅᑎᑦᑎᓲᖑᕗᖅ 

ᑭᓇᐅᖕᒪᖔᑕ ᓇᓗᓇᐃᖅᑕᐅᕙᙱᓪᓗᑎᒃ ᑲᙳᓇᖅᑑᓗᑎᒡᓗ ᐅᖃᓘᑎᒃᑯᑦ ᐃᑲᔪᖅᑐᐃᕕᒃ 

ᐃᑲᕐᕋᑦ 24-ᓄᑦ, ᐅᓪᓗᓄᑦ 7-ᓄ ᐱᓇᓱᐊᕈᓯᕐᒥ. 

o ᐅᖄᓚᓗᑎᑦ ᐊᑭᖃᙱᑦᑐᒧᑦ 1-800-265-3333: 

o ᐃᖃᓗᖕᓂᑦ, ᐅᖄᓚᓗᑎᑦ 979-3333. 

• ᒪᒥᓴᕐᓂᖅ ᐅᖃᓪᓚᖃᑎᖃᖃᑦᑕᕐᓂᒃᑯᑦ ᐊᑭᖃᙱᑦᑐᒃᑯᑦ ᐅᖃᓗᒡᕕᒃᓴᐅᕗᖅ 

ᐃᓅᓯᓕᕆᔭᐅᓐᓇᖅᖢᓂ ᐊᑐᐃᓐᓇᕈᖅᑎᑕᐅᔪᓂᒃ ᓄᓇᕗᑦ ᒐᕙᒪᒃᑯᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᖏᓐᓄᑦ. 

o ᐅᖄᓚᔪᖃᕐᓗᓂ ᐅᕗᖓ 1-888-648-0070. 

o ᐃᕐᖐᓐᓈᖅᑕᐅᒃᑯᑦ ᐅᕗᖓ ᑎᑎᕋᕐᕕᒋᓗᒋᑦ healing@gov.nu.ca  

• ᓄᑕᖅᑲᓄᑦ ᐃᑲᔪᖅᑕᐅᕕᒃ ᐅᖃᓗᒡᕕᒋᓪᓗᒍ ᐃᖅᑲᖅᑐᐃᓲᖑᙱᑦᑐᑦ ᒪᒃᑯᒃᑐᓂᒃ 

ᐃᓅᓯᓕᕆᔭᐅᑎᑦᑎᑎᓪᓗᒋᑦ. ᖃᓄᑐᐃᓐᓇᑦᑎᐊᖅ ᐅᖃᐅᓯᖃᕈᒪᒍᕕᑦ 

ᓈᓚᒃᑕᐅᖏᓐᓇᕐᓂᐊᖅᑐᑎᑦ. ᐅᓇ ᐊᑭᖃᙱᖦᖢᓂ, ᑐᓴᖅᑕᐅᕈᓘᔭᕐᓇᙱᖦᖢᓂ 

ᐅᖃᓗᒡᕕᒃᓴᖅ ᐃᑲᕐᕋᓄᑦ 24-ᓄᑦ ᐅᖃᓗᒡᕕᐅᔪᓐᓇᖅᑐᑦ, ᖃᐅᑕᒫᑦ ᐱᓇᓱᐊᕈᓯᑕᒫᑦ. 

o ᐅᖄᓚᓗᑎᑦ ᐊᑭᖃᙱᑦᑐᒧᑦ 1-800-668-6868: 

o ᑎᑎᕋᕐᓗᒍ 'TALK' ᐅᕗᖓ 686868 (ᖃᕆᑕᐅᔭᒃᑰᕈᑎᒥᒃ ᐊᖏᕈᑎᖃᙱᑦᑐᖅ, 

ᐃᑭᐊᖅᑭᕕᒃᑰᕆᐊᖃᙱᑦᑐᖅ, ᐅᕝᕙᓘᓐᓃᑦ app−ᖃᕆᐊᖃᙱᑦᑐᖅ) 

o ᖃᕆᑕᐅᔭᒃᑯᑦ ᑎᑎᕋᕐᓗᑎᑦ ᐅᕗᖓ www.kidshelpphone.ca  

  

https://www.gov.nu.ca/sites/default/files/poster_-_getting_help_iu.pdf
https://www.gov.nu.ca/sites/default/files/poster_-_getting_help_iu.pdf
mailto:healing@gov.nu.ca
http://www.kidshelpphone.ca/


 

• ᐃᓕᓐᓂᐊᕆᐊᖅᐸᓚᐅᖅᑐᓄᑦ ᐊᑐᓕᖁᔭᐅᓯᒪᔪᑦ ᖃᓄᐃᙱᑦᑎᐊᕐᓂᕐᒧᑦ ᐃᑲᔪᖅᑐᐃᔾᔪᑎᑦ 

ᐊᑐᐃᓐᓇᐅᑎᑦᑎᕗᑦ ᐃᓕᖅᑯᓯᕐᒨᖓᔪᓂᒃ ᐊᒻᒪ ᐃᒃᐱᒋᔭᒃᑯᑦ ᐃᑲᔪᖅᑐᐃᔾᔪᑎᓂᒃ 

ᐃᓅᓯᓕᕆᓂᕐᒧᓪᓗ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓕᒫᓄᑦ ᐃᓚᒌᓕᒫᓄᓪᓗ.  

ᐱᔨᑦᑎᕋᐅᑎᑦ ᐊᑐᐃᓐᓇᐅᖃᑦᑕᖅᐳᑦ 8:30−ᒥ ᐅᓪᓛᒃᑯᑦ 5:00-ᒧᐊᖅᓴᓂᖓᓄᑦ ᐅᓐᓄᒃᓴᒧᑦ, 

ᓇᒡᒐᔾᔭᒥ ᐅᓪᓗᑐᐃᓐᓇᕐᒧᑦ. 

o ᐅᖃᓗᒍᓐᓇᖅᐳᑎᑦ 1-866-509-1769 ᐅᕝᕙᓘᓐᓃᑦ 1-800-464-8106 

ᐃᕝᕕᑦ ᖃᐅᔨᒪᔭᕐᓂᒡᓘᓐᓃᑦ ᐊᒃᓱᕈᕐᓇᖅᑐᖅᓯᐅᖅᐸᑦ, ᐅᖄᓚᕝᕕᒋᓗᒋᑦ ᐸᓖᓯᒃᑯᑦ, 

ᓄᓇᔅᓯᓐᓂᓘᓐᓃᑦ ᐋᓐᓂᐊᕐᕕᔅᓯ ᐅᐸᒡᓗᒍ ᐋᓐᓂᐊᕕᐊᓗᓕᐊᓯᑲᐅᑎᒋᓗᑎᓪᓘᓐᓃᑦ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᑖᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

dsommerville1@gov.nu.ca 

 

 

 

 

 

 

 

 

 

 

 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᐅᒪᑎᑦᑎᓂᖅ 

mailto:dsommerville1@gov.nu.ca

